
 آکاشوانی سے پيش ہے خبرنامہ 

 

 ضمير رضوی     آداب: خبرنامے کے ساته ميں       

  پہلے اِس وقت کی خاص خاص خبريں 

 ۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔ 

فيصد سے زياده پولنگ ريکارڈ کی گئی۔ ووٹوں کی گنتی ہفتے    60دلیّ اسمبلی انتخابات ميں،   -1
 کے روز کی جائے گی۔ 

وزير داخلہ امت شاه نے کہا ہے کہ وزير اعظم نريندر مودی کی قيادت ميں، اب پورا شمال   -2
  مشرق، ترقی کی راه پر گامزن ہے۔

 ‘ آج شروع ہو رہا ہے۔ 2025پرياگ راج کے مہا کمبه ميں ’جَن جاتی سانسکرِتکِ سماگم  -3

فرانس کی پارليمنٹ ميں بده کے روز حکومت کے خلاف عدم اعتماد کی تحريک ناکام ہو   -4
 کے بجٹ کو اپنانے کی راه ہموار ہو گئی ہے۔  2025گئی، جس کے بعد 

کرکٹ ميں، بهارت اور انگلينڈ کے درميان تين ايک روزه بين الاقوامی ميچوں کی سيريز کا   -5
 پہلا ميچ آج ناگپور ميں کهيلا جائے گا۔ 

 اور Manav Thakkar ميں آج کوارٹر فائنل ميں Smash اور عالمی ٹيبل ٹينس سنگاپور  -6
Manush Shah  سامنا کا  جوڑی  ڈبلز  کی  مردوں  کی  بهارت  مشتمل   Florian  پر 

Bourrassaud اور Esteban Dorr پر مشتمل کی فرانس کی جوڑی سے ہوگا۔  

 اب خبريں تفصيل سے۔      

Voter Turnout 

ارکان پر مشتمل دلیّ اسمبلی انتخابات کے ليے ووٹنگ کل شام پرُ امن طور پر مکمل ہوئی۔ تقريباً   70
  66اعشاريہ چار دو فيصد پولنگ ريکارڈ کی گئی۔ شمال مشرقی دلّی ضلعے ميں سب سے زياده    60

نگ  اعشاريہ ايک چه فيصد پول  56اعشاريہ دو پانچ فيصد، جبکہ جنوب مشرقی دلیّ ميں سب سے کم  
اعشاريہ نو چار فيصد لوگوں نے اپنے  حقِ رائے دہی کا    63ريکارڈ کی گئی۔ شاہدرا ضلعے ميں  

اعشاريہ    60اعشاريہ پانچ پانچ فيصد جبکہ شمال مغربی دلیّ ميں    59استعمال کيا۔ شمالی دلیّ ميں  
ہوئی، انُ  ميں بند EVM سات صفر فيصد پولنگ درج کی گئی۔ کل جن اہم رہنماؤں کی سياسی تقدير

کے پرويش ورما، وِجيندر   BJPميں عام آدمی پارٹی کے اروِند کيجريوال، آتشی اور منيش سسوديا،  
گپتا، اروِندر سنگه لوَلی اور رميش بِدهوڑی، کانگريس کے دويندر يادو، سنديپ دکشت اور الکا لامبا  

 شامل ہيں۔

  اميدوار چناؤ ميدان ميں تهے۔ 699کلُ 

ليے   کے  بنانے  يقينی  کو  انتخابات  منصفانہ  اور  آزادانہ  ميں  راجدهانی  قومی  نے  کميشن  انتخابی 
سکيورٹی کے وسيع انتظامات کيے تهے۔ انتخابات ميں پيسے کی طاقت کے استعمال کی روک تهام  



کے ليے بالکل برداشت نہ کرنے کا طريقہئ کار اپنايا گيا تها۔ قانون نافذ کرنے والی ايجنسيوں نے  
کروڑ روپے ضبط    236جنوری کو دلیّ اسمبلی انتخابات کی تاريخوں کے اعلان کے بعد سے    7

اسمبلی سيٹ اور اترپرديش ميں مِلکی پور اسمبلی حلقے   Erode-East کيے۔ کل ہی تمل ناڈو ميں
اعشاريہ    67اسمبلی حلقے ميں تقريباً   Erode-East کے ضمنی چناؤ کے ليے بهی ووٹ ڈالے گئے۔ 

اعشاريہ تين پانچ فيصد لوگوں نے اپنے   65نو سات فيصد جبکہ مِلکی پور اسمبلی حلقے ميں تقريباً 
 × حقِ رائے دہی کا استعمال کيا۔ 

 

Rev. Tripura Amit Shah Employment 

وزير داخلہ امت شاه نے زور دے کر کہا کہ پورا شمال مشرقی خطہ، وزيراعظم نريندرمودی کی  
قيادت ميں ترقی کی راه پر گامزن ہے۔ وه کَل ويڈيو کانفرنس کے ذريعہ تريپوره سرکار ميں دو ہزار  

سے زياده تقرر ناموں کی تقسيم کے پروگرام سے خطاب کررہے تهے۔ انہوں نے اجاگر کيا    800
کہ تريپوره کی سرکار کسی تفريق، سفارش يا بدعنوانی کے بغير، مکمل شفافيت کے ساته ملازمتيں 

  فراہم کررہی ہے۔

وزير داخلہ نے اس بات کو اجاگر کيا کہ پچهلے دس سالوں ميں نريندرمودی کی حکومت نے رياست  
  ميں امن و امان قائم کرنے کيلئے تريپوره ميں تين سمجهوتے کئے ہيں۔

پاليسيوں نے زمينی طور پر محدود رياست   داخلہ نے مزيد کہاکہ نريندرمودی حکومت کی  وزير 
  تريپوره کو زمينی رابطوں والی رياست ميں تبديل کرديا ہے۔

S/B Amit Shah on North East 

امت شاه نے کہا کہ تريپوره ميں مسلح گروپوں کا صفايا کرديا گيا ہے، انهوں نے خودسپردگی کردی  
  ہے اور وه اصل دهارے ميں شامل ہوگئے ہيں۔

جناب شاه نے يہ بهی کہا کہ مودی حکومت نے مستقل رہائش، تعليم، صحت، ديکه بهال، روزگار  
 x لوگوں کی زندگی ميں مثبت تبديلی لائی ہے۔ Bru-Reang کے مواقع فراہم کرکے

S/B Amit on Tripura 

 

Vaishnaw Open AI 

و   ميںاطلاعات  دلیّ  نئی  کَل  نے  ويشنو  اشونی  وزير  کے  سيمCEO کے OpenAI نشريات   ، 
Altman  سے ملاقات کی۔ 

جناب ويشنو نے بتايا کہ وزير اعظم نريندر مودی نے انُهيں ٹکنالوجی کو جمہوری طرز پر ڈهالنے  
ہے۔ جناب   Altman ميں رہنمائی کی ہے اور جناب اعظم کے نظريے کی ستائش کی  نے وزير 

کے ساته انتہائی خوشگوار ماحول ميں بات   CEO کے OpenAI ويشنو نے مزيد کہا کہ انهوں نے
، ماڈل اور  GPUs نظام جيسے  AI چيت کی ہے۔ جناب ويشنو کے مطابق ملاقات کے دوران پورے

 ، تينوں شعبوں ميں اشتراک کيلئے تيار ہے۔OpenAI ايپ بنانے پر تبادلہئ خيال کيا گيا، جس ميں
x 

Jaishankar SCO 



کے سکريٹری   SCO وزير خارجہ ڈاکٹر ايس جے شنکر نے کل نئی دلیّ ميں شنگهائی تعاون تنظيم
کے ساته ميٹنگ کی۔ ڈاکٹر جے شنکر نے انُہيں نئی ذمہ داری   Nurlan Yermekbayev     جنرل

سنبهالنے پر مبارکباد دی۔ ايک سوشل ميڈيا پوسٹ پر وزير خارجہ نے کہا کہ انہوں نے شنگهائی  
 بنانے کے بارے ميں تبادلہئ خيال کيا۔  SCO تعاون تنظيم ميں بهارت کے کام اور ايک محفوظ 

سے بهی ٹيليفون پر بات چيت   Abdelatty ڈاکٹر جے شنکر نے مصر کے وزير خارجہ ڈاکٹر بدر
کی۔ دونوں رہنماؤں نے خطّے کے حاليہ حالات و واقعات اور بهارت اور مصر کے درميان باہمی  

 ×تعلقات پر تبادلہئ خيال کيا۔

 

Greece FM Visit 

خارجہ  وزير  کے  کے   George Gerapetritis يونان  دلیّ    4بهارت  نئی  کل  پر  دورے  روزه 
، وزير خارجہ ڈاکٹر ايس جے شنکر کے ساته  Gerapetritis پہنچے۔ اپنے دورے کے دوران جناب

ميٹنگ کريں گے۔ انُ کے اس دورے سے بهارت اور يونان کے درميان تعلقات مزيد مستحکم ہوں  
ہوگا۔ اضافہ  ميں  داری  شراکت  اسٹريٹيجِک  ہوئی  بڑهتی  درميان  کے  ملکوں  دونوں  اور   ×گے 

 

BREAK 

  يہ خبرنامہ آکاشوانی سے نشر کيا جارہا ہے۔

GONG 

MahakumBh Yuva Kumbh 

 اور اب خبريں اترپرديش کے پرياگ راج ميں جاری مہا کمبه سے 

Montage 

منعقد کيا جائے گا، جس    2025پرياگ راج ميں جاری مہا کمبه ميں آج ’جَن جاتی سانسکرِتکِ سماگم  
ہزار سے زياده قبائلی حصہ ليں گے۔ ہمارے نمائندے نے خبر دی ہے کہ اِس    15ميں ملک بهر سے  

بِرسا  روزه تقريب کے دوران ہر کوئی قبائليوں کی تہذيب اور روايات کے تحفظ کا عہد کرے گا۔   6
کو جَن جاتيہ گورَو ورش کے طور پر منانے کا    2025ويں يومِ پيدائش کے سال    150منڈا کے  

 فيصلہ ليا گيا ہے۔ 

V/C - Dipendra / Aman 

کے تحت يووا کمبه منعقد کيا جائے گا۔ آکاشوانی    2025مہا کمبه ميں آج ’جَن جاتی سانسکرِتِک سماگم  
نيوز سے بات کرتے ہوئے اکهل بهارتيہ ون واسی کليان آشرم کے انتظامی سيکريٹری اتَلُ جوگ نے  

انہوں نے  ہزار سے زياده قبائلی نوجوان شرکت کريں گے۔    8کہا کہ يووا کمبه ميں ملک بهر کے  
  بتايا کہ قبائلی امور کے مرکزی وزير دُرگا داس ائُيکے تقريب کا افتتاح کريں گے۔

S/B Atul Jog 

نوجوانوں    25تقريب کے دوران قبائلی برادری کے ليے بہترين کام کرنے والے مختلف رياستوں کے  
کو انعامات سے نوازا جائے گا۔ اس دوران قبائلی برادری سے متعلق ايک نمائش بهی منعقد کی جائے  

  ثقافتی ڈانس گروپ اپنے فن کا مظاہره کريں گے۔ 120گی اور ملک بهر سے 

  اس دوران وه تريوينی سنگم ميں پوَتر ڈبکی بهی لگائيں گے۔



 ………… پرياگ راج سے ديپيندر کمار کی رپورٹ کے ساته خبرنامے کے ليے ميں

 

 ُ◌France No Confidence Vote 

فرانس کی حکومت کے خلاف پارليمنٹ ميں بده کے روز عدم اعتماد کی تحريک ناکام ہوگئی، جس  
 کے بجٹ کو اپنانے کی راه ہموار ہوگئی ہے۔  2025کے بعد 

نے خصوصی آئينی اختيارات کا استعمال کرتے   Francois Bayrou اِس سے پہلے وزيراعظم
ہوئے قانون سازوں کے ووٹ کے بغير بجٹ بل کی منظوری کا راستہ اپنايا، جس کے نتيجے ميں  

 عدم اعتماد کی تحريک پيش کی گئی۔ 

منظور  قانون سازوں نے تحريک کے حق ميں ووٹ ديا۔ يہ تعداد اسے    128نيشنل اسمبلی ميں صرف  
 ووٹوں سے بہت کم ہے۔   289کرنے کے ليے درکار 

اِس   قانون سازوں، دونوں نے  دائيں بازو کے نيشنل ريلی کے  انتہائی  قبل سوشلسٹ اور  اِس سے 
 تحريک کی حمايت نہ کرنے کا اعلان کيا تها۔ 

کا بجٹ خود بخود قانون ميں    2025فرانس کے آئين کے مطابق تحريک کے ناکام ہونے سے سال  
 تبديل ہو گيا ہے۔ 

 

Trump Women Sports 

امريکہ کے صدر ڈونلڈ ٹرمپ نے ايک ايگزيکيٹيو حکم نامہ پر دستخط کيے ہيں جس کے مطابق  
خواتين کے کهيلوں سے مردوں کو الگ کرديا گيا ہے اور ٹرانس جينڈر خواتين اور لڑکيوں کو بهی  
خواتين کے کهيلوں ميں مقابلے سے ممنوع قرار دے ديا گيا ہے۔ حکم نامے ميں ايجنسيوں کو ہدايت  
دی گئی ہے کہ وه ان اسکولوں کو فراہم کی جانے والی وفاقی فنڈنگ واپس لے ليں جو اس کی تعميل  
الاقوامی   بين  وه  کہ  گئی ہے  دی  ہدايت  بهی  کو  خارجہ  ميں محکمہ  نامے  کريں۔ حکم  انکار  سے 

پر زور دے کر کہ وه بين الاقوامی سطح پر اس طرح کی تبديلی کرے اور اہميت کا   IOC اولمپک
يا تع شناخت  کہ صنفی  نہ  مطابق کرے  کل   Testosterone ين جنس کے  مطابق۔  کمی کے  ميں 

امريکہ ميں لڑکيوں اور خواتين کے کهيلوں سے متعلق قومی دن کے موقع پر اس حکم نامے پر  
 دستخط کيے گئے۔ 

 

Argentine WHO 

 سے الگ ہونے کے منصوبے کا اعلان کيا ہے۔ صدر WHOارجنٹينا نے عالمی صحت تنظيم،  
Javier Milei  کے ايک ترجمان نے کہا کہ صحت کے بندوبست سے متعلق خاص طور سے کووڈ

سے باہر نکلنے کا فيصلہ کيا گيا   WHO وبا کے دوران پيدا ہوئے شديد اختلاف کی وجہ سے - 19
 ہے۔ 

ذريعہ  کے  ٹرمپ  ڈونلڈ  صدر  کے   WHO امريکی  کرنے  شروع  کو  عمل  کے  ہونے  الگ  سے 
 xايگزيکيٹيو حکم نامے پر دستخط کئے جانے کے بعد يہ قدم اٹهايا گيا ہے۔

 

Bangladesh Presence of Law Enforcers 



بنگلہ ديش کی راجدهانی ڈهاکہ ميں قانون نافذ کرنے والوں کی موجودگی ميں کَل رات مشتعل ہجوم  
 نے بانگ بندهو ميموريل ميوزيم کو بلڈوزروں کے ذريعے ڈها ديا۔ 

Dhanmondi 32   ميوزيم، بنگلہ ديش کے بانی صدر اور سابق وزيراعظم شيخ حسينہ کے والد
شيخ مجيب الرحمان کی ذاتی رہائش گاه تهی۔ احتجاج کر رہی بهيڑ نے پہلے ميوزيم ميں توڑ پهوڑ  
کی اور قريب رات ساڑهے آٹه بجے اِسے آگ کے حوالے کرديا۔ توڑ پهوڑ اور آگ زنی کی يہ  

ی اور رات قريب سوا گياره بجے ہجوم، بلڈوزر لے آئے۔ انہدام کی يہ  کارروائی گهنٹوں جاری رہ
کی جانب بلڈوزر جلوس“ نام سے سوشل ميڈيا پر کی گئی اپيل کے   Dhanmondi 32”کارروائی، 

 بعد ہوئی ہے۔ 

 

يہ واردات معزول وزيراعظم شيخ حسينہ کی جانب سے رات نوبجے اپنی پارٹی کی طلبا شاخ، چهاتر  
 ليگ سے ہونے والے ورچوئل خطاب سے پہلے ہوئی ہے۔ 

اِس سے پہلے ڈهاکہ ميٹرول پوليٹن پوليس ميں جرائم سے متعلق جوائنٹ کمشنر محمد فاروق حسين  
نے کہا تها کہ انهوں نے مجيب ميموريل ميوزيم کے اندر اور اس کے اطراف اضافی پوليس فورسز  
  تعينات کی ہيں۔ تاہم عينی شاہدين نے کہا کہ پوليس نے جلوسوں کے ميوزيم کی جانب بڑهنے ميں 

 xکوئی بڑی رکاوٹ پيدا نہيں کی۔

 

Cricket Ind Vs Eng 

مردوں کے کرکٹ ميں بهارت اور انگلينڈ کے درميان  تين ايک روزه بين الاقوامی ميچوں کی سيريز  
کا پہلا ميچ    آج سہ پہر مہاراشٹر کے ناگپور ميں ودربه کرکٹ ايسوسی ايشن اسٹيڈيم ميں کهيلا  

 جائے گا۔ يہ ميچ دوپہر ڈيڑه بجے شروع ہوگا۔ 

دونوں ہی ٹيميں اس مہينے کے آخر ميں کهيلی جانے والی چيمپينز ٹرافی ميں جانے سے پہلے ايک  
 روزه بين الاقوامی ميچ ميں اپنی صلاحيت اور کارکردگی کا تجربہ کريں گی۔ 

بهارت نے حال ہی ميں پانچ ميچوں کی ٹی ٹوئينٹی بين الاقوامی سيريز ميں انگلينڈ پر چار۔ايک سے  
کی قيادت ميں انگلينڈ کی ٹيم تقريباً وہی رہے گی جو ٹی   Jos Butler شاندار جيت درج کی تهی۔ 

  ٹويئنٹی سيريز ميں کهيلی تهی۔

بهارت ٹيم ميں کپتان کے طور پر تجربہ کار روہت شرما کی واپسی ہوئی ہے جبکہ سرکرده بلے باز  
وراٹ کوہلی بهی ٹيم ميں واپس آئے ہيں۔ ورون چکرورتهی کو بهی سيريز کے ليے بهارتی ٹيم ميں  

 شامل کيا گيا ہے۔ 

سيريز کا دوسرا ميچ اتوار کے روز کٹک ميں کهيلا جائے گا، جبکہ تيسرا اور آخری ميچ اس مہينے  
 xتاريخ کو احمد آباد ميں کهيلا جائے گا۔ 12کی 

 

 ◌ؒTable Tennis Singapore 

 Manush اور Manav Thakkar ميں آج کوارٹر فائنل ميں Smash عالمی ٹيبل ٹينس سنگاپور
Shah پر مشتمل بهارت کی نمبر ايک مردوں کی ڈبلز جوڑی کا سامنا  Florian Bourrassaud 

پر مشتمل چوتهے درجے کی فرانس کی جوڑی سے ہوگا۔ يہ ميچ  آج بهارتی   Esteban Dorr اور
 Wan-Chung-Tingوقت کے مطابق سہ پہر ساڑهے تين بجے کهيلا جائے گا۔ بهارتی جوڑی،  



صفر سے شکست دے کر کوارٹر فائنل    3پر مشتمل ہانگ کانگ کی جوڑی کو   Yi-Kiwan-To اور
 × ميں پہنچی ہے۔ 

 

 

Aghahan 

دنيا بهر ميں موجود اسماعيليہ فرقے کے   انُ کے والد کی وفات کے بعد  الحسينی کو  پرنس رحيم 
سالہ پرنس رحيم الحسينی جنہيں    53لاکهوں مسلمانوں کا روحانی پيشوا نيا آغا خان نامزد کيا گيا ہے۔  

روثی امام بن  اپنے والد کی وصيت ميں آغا خان پنجم نامزد کيا گيا ہے، اسماعيليوں کے پچاسويں مو
گئے ہيں۔ رحيم الحسينی کے والد آغا خان چہارم اور ارب پتی انسان دوست مخير کريم الحسينی منگل  

سال کی عمر ميں پرتگال ميں انتقال کر گئے۔ انُ کے پسماندگان ميں تين بيٹے اور ايک بيٹی   88کو 
 شامل ہيں۔

خان   آغا  کريم  پرنس  امام  مسلمانوں کے  فرقے کے لاکهوں  اسماعيليہ  نريندرمودی نے  وزيراعظم 
  چہارم کے انتقال پر کل رنج و غم کا اظہار کيا۔

ايک سوشل ميڈيا پوسٹ پر جناب مودی نے کہا کہ پرنس آغا خان ايک ايسے دورانديش شخص تهے  
اپنی زندگی خدمات اور روحانيت کيلئے وقف کردی تهی۔ وزيراعظم نے مزيد کہا کہ   جنہوں نے 
صحت، تعليم، ديہی ترقی اور خواتين کو بااختيار بنانے جيسے شعبوں ميں پرنس کريم آغا خان چہارم 

خدمات لوگوں کو تحريک ديتی رہے گی۔ جناب مودی نے کہا کہ آغا خان کے ساته اپنی ملاقات   کی
کو وه ہميشہ ياد رکهيں گے۔ وزيراعظم نے انُ کے خاندان کے افراد اور دنيا بهر ميں لاکهوں معتقدين  

 ×اور ان کے چاہنے والوں کے ساته دلی تعزيت کا اظہار بهی کيا۔

 

  پر بهی دستياب ہيں۔ news on air.com slash urdu :يہ خبريں ہماری ويب سائٹ

GONG 

 ◌ٖPRESS COMMENTS 

 اب اخبارات کے آئينہ کے ساته ہيں: ……فہيم احمد

 شبانہ -شکريہ 

قومی راجدهانی دلیّ سے شائع ہونے والے آج کے اردو اخبارات نے دلیّ اسمبلی انتخابات سے متعلق  
خبر کو شہ سرخی بنايا ہے۔ روزنامہ راشٹريہ سہارا کی شہ سرخی ہے، اليکشن پرُ امن طور پر  

رديش کے  فيصد پولنگ۔ اخبار انقلاب نے دلیّ اسمبلی انتخابات کے ساته ساته اترپ   60مکمل۔ تقريباً  
مِلکی پور اسمبلی سيٹ کے ضمنی انتخاب کی خبر کو صفحہ اوّل پر جگہ دی ہے۔ اخبار پرتاپ نے  
وزير داخلہ امت شاه کی اس ہدايت کو اپنی سرخی بنايا ہے کہ جموں کشمير ميں سکيورٹی ايجنسياں 

ايک ہندوستان  اور  دہشت گردی کے خلاف سخت کارروائی کريں۔ اخبار  سپريس  دراندازی روکيں 
مرکزی وزير زراعت شيوراج سنگه چوہان کے ذريعہ مدهيہ پرديش ميں ”واٹرشيڈ ياترا‘’شروع کيے  
جانے کی خبر کو نماياں طور پر شائع کرتے ہوئے لکهتا ہے ”واٹر شيڈ ياترا“ زمين کو بچانے کی  

  ياترا۔

افراد کی ہلاکت کی خبر کو بهی    11اخبارات نے سويڈن کے اسکول ميں فائرنگ کے واقعے ميں  
 اہميت دی ہے۔ 



 :اخبارات کی ديگر بين الاقوامی خبريں اس طرح ہيں

 ٭ فلسطينيوں کو بے دخل کرنے کی دهمکی پر عالمی رہنماؤں کا شديد رد عمل 

 ٭ ڈونلڈ ٹرمپ کا غزه پر قبضے کا منصوبہ فلسطينيوں کی نسل کُشی ہے: اقوام متحده کا بيان

 ٭ ايران کو جوہری ہتهياروں کے حصول سے روکنے کے ليے ٹرمپ نے زياده دباؤ بنايا۔ 

 

 آخر ميں خاص خاص خبريں ايک بار پهر 

فيصد سے زياده پولنگ ريکارڈ کی گئی۔ ووٹوں کی گنتی ہفتے    60دلیّ اسمبلی انتخابات ميں،   -1
 کے روز کی جائے گی۔ 

وزير داخلہ امت شاه نے کہا ہے کہ وزير اعظم نريندر مودی کی قيادت ميں، اب پورا شمال   -2
  مشرق خطہ، ترقی کی راه پر گامزن ہے۔

 ‘ آج شروع ہو رہا ہے۔ 2025پرياگ راج کے مہا کمبه ميں ’جَن جاتی سانسکرِتکِ سماگم  -3

 

فرانس کی پارليمنٹ ميں بده کے روز حکومت کے خلاف عدم اعتماد کی تحريک ناکام ہو   -4
 کے بجٹ کو اپنانے کی راه ہموار ہو گئی ہے۔  2025گئی، جس کے بعد 

کرکٹ ميں، بهارت اور انگلينڈ کے درميان تين ايک روزه بين الاقوامی ميچوں کی سيريز کا   -5
 پہلا ميچ آج ناگپور ميں کهيلا جائے گا۔ 

 اور Manav Thakkar ميں آج کوارٹر فائنل ميں Smash اور عالمی ٹيبل ٹينس سنگاپور  -6
Manush Shah  سامنا کا  جوڑی  ڈبلز  کی  مردوں  کے  بهارت  مشتمل   Florian  پر 

Bourrassaud اور Esteban Dorr پر مشتمل کی فرانس کی جوڑی سے ہوگا۔  

 اسی کے ساته يہ خبر نامہ ختم ہوا۔ 

 ۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔۔ 

 


